
Inatsisartut suleriaasianni § 37, naapertorlugu matumuuna imaattumik Naalakkersuisunut 

apeqquteqarpunga. 

Kangerlussuup mittarfeqarfiani nutarterinissamut pisariaqartitsineq nalunaarsuisarneq pillugu 

apeqquteqaat. 

 

Kisitsisit sooq taamak nikerartiginerat, Naalakkersuisut paasissutissiissutigisinnaanerlugu? 

Kangerlussuarmi mittarfimmi aningaasartuutitut inissianut, pilersuinermut, 

akunnittarfinnut il. Il. aningaasartuutit sooq ilanngunneqarnersut Naalakkersuisut 

paasissutissiissutigisinnaanerlugit? 

Illoqarfinni taakkunani sulisorisat inissaannut, attaveqaqatigiinnermut pioreersunut 

nutarsaanernut, akunnittarfinnik nutaanik pilersitsinernut, innuttaasunut illoqarfinnullu 

allanut takornarianut ingerlariaqqinnaveertunut inissiigallarfiit ilanngullugit 

aningaasartuutit mittarfinnut pilersaarutinut nutaaanut inuiaqatigiit aningaasaqqarneranni 

misissuinernut ilanngunneqarnerlutik? 

Taamaassimanngippat, inuiaqatigiit aningaasaqassusaannik tassani sooq 

assigiinngissuteqartoqarnersoq Naalakkersuisut paasissutissiissutigisinnaanerlugu. 

 

 

Tunngavilersuut: 

Namminersorlutik Oqartussat inniminnigaannik nalilersuinerit tunngavigalugit, ukiuni kingullerni 

pingasuni Kangerlussuarmi mittarfimmut nutarsaanissamut missiliutit ikinnerpaamik assigiinngitsut 

arfineq-pingasut tamanut saqqummiunneqarnikuupput: 

 



Nutarsaanissamut 

pisariaqartitsineq mio. 

koruuninngorlugu 

Mittarfik 
Inissiat, pilersuineq 

il.il. 
Katillugit 

Assartuussineq pillugu 

isumalioqatigiissitaq 2011 
120     

Nalaakkersuisut maj 2015 250 475 725 

Nalaakkersuisut august 2015 1.529 436 1.964 

Rambøll august 2015 106 400 506 

SWECO oktober 2017 105-458     

Deloitte siulleq november 2017 199 744 943 

Deloitte aappaa april 2018 344 403 747  

Rambøll 2018  157-338 261-377 418-715 

 

Taamatut ukiuni arlalinngortuni assigiinngeqisumillu saqqummiisoqaqattaarnera 

malinnaavigisimavarput, soorunalumi saqqummiunneqartartut innuttaasunut inatsisartunilumi 

ilaasortatut pisariaqartippara ersarissumik nassuiaanneqarnissaq. 

Naggaterpiaatigut Naalakkersuisut Inatsisartut nutaat ivertiterutaasumik ataatsimiinnerisa nalaanni, 

inatsisartuni ATASSUT-mit oqaaseqaatitta apeqqutillu arlallit saqqummiussagut, suli 

akissutisiffiginngisagut suleriaqqinnissamilu amigaatigisagut, naatsersuutigilluinnarparput 

akissutissarsiffigiumaarlugit. 

 

Inatsisartuni ilaasortaq Siverth K. Heilmann Atassut. 

 


